
Aneks na Arbitražnu odluku o
Brčkom
Danas je objavljena konačna verzija Aneksa na Odluku o Brčkom,
čime  je  obilježen  završetak  skoro  četiri  godine  dugog
arbitražnog  postupka  o  ovom  izuzetno  teškom  pitanju.

Visoki  predstavnik  smatra  da  su  Konačna  odluka,  koja  je
donesena u martu, i sada objavljena konačna verzija Aneksa i
uravnotežene i pravične. Nema pobjednika ili gubitnika : svi
mogu živjeti u Distriktu Brčko i imati koristi od njega.

Vlade i Federacije i RS-a su dale značajan i koristan doprinos
ovom Aneksu, koji se bavi pitanjima implementacije martovske
Odluke. Arbitar, Roberts Owen, ističe da je prihvatio većinu
prijedloga.  Jedini  izuzeci  su  bili  u  slučajevima  gdje  se
smatralo da bi bilo bolje da se određeni prijedlozi regulišu
Statutom Distrikta ili u slučajevima gdje prijedlog nije bio u
skladu sa cjelokupnim planom Distrikta.

Druge međunarodne organizacije u BiH, uključujući OHR i OSCE,
su  takođe  dale   sugestije  na  osnovu  vlastitog  iskustva  i
poznavanja prilika u zemlji.

Supervizor,  ambasador  Bill  Farrand,  od  marta  radi  na
razvijanju koordinirane strategije za provođenje Odluke.

Prvi zamjenik Visokog predstavnika Ralph Johnson i supervizor
Bill Farrand će sutra, 19. avgusta, u 11.00 sati u CIPIC-u
održati specijalnu pres konferenciju.     

